
COUSO
Comunidade titular: Parroquia de San Cristovo de Couso (Gondomar)
Forma xurídica: MVMC
Superficie: 330 ha
N.º de comuneiras/os: 85 (27 mulleres, 58 homes)
N.º mulleres no órgano de goberno: 5 (de 11)

Outono na Chan das Eiras

Souto da Chan das Eiras

Síntese histórica

A parroquia de Couso estivo 
dividida desde a Idade Media e 
durante todo o Antigo Réxime 
en dúas xurisdicións distintas. 
Ao sur, desde a igrexa ata a 
serra, “Couso de Arriba” era 
de señorío episcopal que de-
pendía da xurisdición de Pese-
gueiro; mentres que a parte 
situada ao norte, de reguengo, 
dependía da xurisdición do Val 
Miñor (como denota o topó-
nimo “A Terra do Rei”). Deste 
modo, tamén o monte veciñal 
estaba en xurisdicións separa-
das: As Rasas no reguengo de 
Miñor, e o resto baixo o bispa-
do de Tui.

A pesar de que o territorio 
veciñal foi clasificado como 
veciñal en 1984, o monte man-

tívose suxeito a consorcio (e 
posteriormente convenio) ata 
o ano 2000. En 2006 un incen-
dio arrasou boa parte do mon-
te, véndose de novo afectado 
por outro lume en 2013. Desde 
que a veciñanza recuperou 
a xestión, a comunidade vén 
asumindo un forte papel so-
cial, mantendo un banco de 
alimentos, unha casa de bene-
ficencia (vivenda que se cede 
de xeito gratuíto) e unha casa 
veciñal. Tamén apostou pola 
diversificación da produción, 
introducindo o cultivo de cogo-
melos e froitos do bosque. En 
anos recentes a comunidade 
combateu os proxectos para a 
instalación de parques eólicos 
nos Altos do Val Miñor.

Plantación de shiitake 

CONTEXTO
Situación

O territorio veciñal de Couso 
está situado na ladeira norte 
dos Altos do Val Miñor, estan-
do composto por tres parce-
las principais: San Cristovo 
(175 ha) ao sueste; Remedios 
e Castro (139 ha) ao suroeste 
e As Rasas (26 ha) ao norte. 
As altitudes do monte están 
comprendidas entre os 110 e 
os 497 m, dando pé a tres tri-
butarios do río Miñor: o rego 
da Rasa; o río dos Peitieiros e 
o rego Touteiras. Couso está a 
4 km da cabeceira municipal, 
Gondomar, e a 30 km de Vigo.



VALORES DE  
CONSERVACIÓN
O territorio comunitario de 
Couso, nos Altos do Val Miñor, 
está a apenas 2,7 km do Par-
que Natural do Monte Aloia, 
e serve como un importante 
corredor ecolóxico entre a 
Serra do Galiñeiro e a Serra 
da Groba. Neste mesmo cor-
redor, e a menos de 1 km do 
monte, encóntrase a braña do 
Chan do Cereixo. Nesta parte 
máis elevada, especialmente 
no Alto do Viso, destacan os 
hábitats de rochedos (8220), 
así como numerosas nacentes 
que alimentan o río Miñor.

A comunidade estableceu no 
artigo 4 dos seus estatutos a 
meta de substituír “progresi-
vamente especies invasivas 
que empobrecen as terras, 
por especies autóctonas e 
nobres como o carballo ou o 
castiñeiro”. Os mesmos esta-
tutos indican que “é un obxec-
tivo primordial da Comunidade 
de Montes legar unha terra ás 
xeracións futuras onde trans-
corra a súa vida, repleta de 
bosques de árbores nobres e 
autóctonas”.

Se ben o monte está principal-
mente ocupado por planta-

Souto nas proximidades de San Cristovo

Panel interpretativo de refuxio de anfibios

cións de Pinus pinaster e Eu-
calyptus globulus, situación 
herdada do período de xestión 
pública, a comunidade vén tra-
ballando para o cumprimento 
dese obxectivo estatutario. Na 
zona das Rasas eliminouse a 
acacia negra  (Acacia mela-
noxylon) restaurando o hábi-
tat de bosque aluvial (91E0*), 
ao oeste do río dos Peitieiros. A 
zona dos Remedios (ao oeste) 
está dominada por eucalip-
to, mais na súa extrema nor-
dés estase recuperando unha 
carballeira (9230). Na zona de 
San Cristovo recuperouse un 
souto (9260) de máis de 5 ha. 
Nos traballos de restauración 
veñen colaborando centos de 
persoas voluntarias, así como 
escolares da contorna, e unha 
parte dos tocóns de eucalipto 
foron inoculados con micelio 
de shiitake.

En termos de patrimonio cul-
tural, destacan o petróglifo do 
Sobral, con representacións 
esquemáticas de zoomorfos, 
e os castros do Alto do Viso 
e do Facho, dous asentamen-
tos fortificados da Idade do 
Ferro. Un pouco máis ao sur, 
o límite parroquial encóntra-
se balizado pola necrópole 
megalítica das mámoas das 

Chans de Tetón, cunha du-
cia de mámoas, incluíndo as 
mámoas do Outeiro da Pipa, 
dentro dos límites de Couso. 
Estes elementos foron postos 
en valor pola comunidade a 
través da Ruta Arqueolóxica 
de Couso. No linde oeste en-
cóntranse os petróglifos do 
Outeiro do Navío e do Outeiro 
de Gondomar.

O territorio de Couso foi re-
coñecido en 2020 como Área 
Conservada por Pobos Indíxe-

nas e Comunidades Locais 
(ICCA) e incluída no Rexistro 
Internacional de ICCAs do 
Programa das Nacións Uni-
das para o Medio Ambiente. 
Tamén o Instituto de Estudos 
do Territorio da Xunta de Ga-
licia considerou o monte de 
Couso como exemplo de boas 
prácticas de xestión sustentá-
bel como parte do proxecto 
GIFT (Green Infrastructure for 
Forest and Trees).



Plantación de froitos do bosque

BOAS PRÁCTICAS
Gabias de infiltración de auga

A comunidade é responsábel do 
mantemento da infraestrutura da 
comunidade de augas que sub-
ministra á veciñanza da parro-
quia. En anos de secas prolonga-
das os caudais das nacentes que 
abastecen o sistema de augas 
comunitario víñase resentindo. 
Combinando prácticas tradicio-
nais e técnicas de deseño de 
permacultura e agricultura rexe-
nerativa, a comunidade creou un 
sistema de gabias de infiltración 
de auga (swales ou careo).

As gabias, que seguen as curvas 
de nivel, inúndanse nos episodios 
de chuvia capturando a auga, fa-
cilitando a súa infiltración e acu-
mulación no solo, recargando os 
acuíferos, reducindo e revertendo 
a erosión, fixando microorganis-
mos, acelerando a formación de 
bosques e creando zonas húmi-
das positivas en termos de biodi-
versidade. Os swales contribúen 
ademais á regulación hídrica, mi-
nimizando os impactos negativos 
dos episodios de chuvias torren-
ciais nos núcleos de poboación e 
infraestruturas viarias.

En 2023 creáronse as primeiras 
6 gabias nunha zona situada na 
faixa de protección de incendios 
de 50 metros de distancia a nú-
cleos de poboación, na que se eli-
minou piñeiro. Tratábase dunha 
zona con relevo profundamen-

interpretativas con escolares 
dúas veces por ano.

Restauración de canteiras e 
vertedoiros

Durante os anos 90 explotou-
se unha canteira de granito en 
terreos da comunidade, que 
quedou en estado de aban-
dono e sen restauración. A 
asemblea da comunidade 
acordou en 2015 rescindir 
o contrato para posibilitar 
a recuperación dos terreos. 
Chegouse a un novo acordo 
cunha empresa de escava-
cións para que esta rechease 
o oco con material inerte pro-
cedente de obras da contorna 
de modo que se recuperase 
a morfoloxía orixinal do te-
rreo. O proxecto de restau-
ración aprobado pola Admi-
nistración, cuxa finalización 

está prevista en 2025, prevé a 
realización dunha plantación 
de piñeiros e a reversión dos 
terreos para o seu uso forestal 
por parte da comunidade.

A comunidade tamén tivo que 
enfrentar a proliferación de 
vertedoiros ilegais en distin-
tos puntos do monte e pistas 
veciñais. Acordouse un plan 
integral para a retirada de re-
siduos, levando ducias de ca-
mións para un centro de xes-
tión de residuos e restaurando 
ambientalmente os terreos 
mediante plantacións. Como 
medida preventiva para evitar 
novos depósitos de residuos 
(así como incendios), a comu-
nidade mantén unha rede de 
sendeiros que son frecuenta-
dos de xeito asiduo e serven 
como instrumento disuasorio.

Espazo “Os Sentires do Monte”

te alterado na que se estendeu 
xabre para recuperar a morfolo-
xía do terreo. A actuación seguiu 
tres fases: nunha primeira fase 
abríronse as gabias seguindo as 
curvas de nivel; na segunda esta-
blecéronse no camallón de cada 
gabia plantas pioneiras fixadoras 
de nitróxeno (xestas, salgueiros, 
...); e na terceira plantáronse ár-
bores e arbustos adaptados ás 
condicións pobres do solo (no-
gueiras, sobreiras, ...). 

Refuxios de anfibios

A comunidade recuperou dúas 
antigas presas de rega e un de-
pósito de extinción de incendios 
como refuxios de anfibios. Estas 
zonas húmidas recuperaron rapi-
damente a presenza de especies 
ameazadas como a píntega ra-
bilonga (Chioglossa lusitanica) 
e a ra patilonga (Rana iberica), 
así como outros anfibios cuxa pre-
senza está en restroceso (sapo 
común, sapo parteiro, tritón ibé-
rico, píntega común, etc.). A recu-
peración destes refuxios tamén 
facilita a xestión de anfibios que 
se retiran das zonas de baño para 
a súa preservación. Máis alá dos 
obxectivos de conservación, estas 
actuacións teñen un forte com-
poñente didáctico, buscando faci-
litar que os centros educativos lo-
cais poidan coñecer os anfibios da 
súa contorna e a súa importancia 
ecosistémica mediante visitas e 
instalación de paneis interpretati-
vos. Actualmente realízanse visitas 

Solta no refuxio de anfibios

Gabias de infiltración 
de auga no bosque 
comestíbel

A permacultura aplicada á 
restauración e resiliencia

A permacultura simula ou re-
produce padróns observados 
en ecosistemas naturais pro-
curando solucións a problemas 
derivados da degradación am-
biental. Combinando o coñe-
cemento científico cos saberes 
tradicionais, identifica prácticas 
e intervencións rexenerativas 
que permiten a fixación de car-
bono, mellorar a calidade dos 

solos, aumentar a biodiversi-
dade e mellorar a regulación 
hídrica. A permacultura e a 
aplicación dos seus principios 
á agrosilvicultura presta espe-
cial atención á fragmentación 
de hábitats actuando sobre as 
zonas marxinais para minimi-
zar o desequilibrio nas relacións 
ecolóxicas entre especies, a ex-
pansión de especies invasoras 
e o risco de incendios.

Educación ambiental  
comunitaria

O monte de Couso mantén 
unha estreita relación de co-
laboración co Colexio Rural 
Agrupado Antía Cal, que dis-
pón dunha aula de educación 
infantil en Couso. O Proxecto 
Educativo do Centro adopta 
unha metodoloxía inspirada 
nos principios de Loris Maga-
luzzi e Maria Montessori, cen-
trándose na aprendizaxe viva 
e activa e no contacto diario e 
directo coa natureza. O cen-
tro encóntrase moi próximo 
ao monte veciñal e programa 
conxuntamente coa comuni-
dade actividades no seu te-
rritorio, como plantacións ou 
visitas a refuxios de anfibios.

Como parte da súa vocación 
educativa, a comunidade or-
ganiza numerosas activida-
des (plantacións, visitas de 
observación, etc.) cos centros 
educativos da contorna. Co 
Centro de Educación Prima-
ria Xosé Neira Vilas, situado 
en Gondomar, a comunidade 
lanzou o proxecto “Bosque 
da Lingua”, recuperando, co 
apoio dunha campaña de mi-
cromecenado, 4 ha de mon-
te previamente degradado 
pola presenza dun vertedoiro 
e especies invasoras como 
espazo ecolóxico, cultural e 
pedagóxico. No proxecto co-
laboran activamente a Aso-
ciación Verdeval e o Instituto 
de Estudos Miñoráns.

